RAPORTI I MONITORIMIT PËR MINISTRINË E SHËNDETËSISË DHE MBROJTJES SOCIALE PËR 8 MUJORIN E VITIT 2024

[image: image2.png]


[image: image3.png]


REPUBLIKA E SHQIPËRISË

MINISTRIA E SHËNDETËSISË DHE MBROJTJES SOCIALE

DREJTORIA E PËRGJITHSHME EKONOMIKE DHE SHËRBIMEVE MBËSHTETËSE
DREJTORIA E BUXHETIT DHE MENAXHIMIT FINANCIAR

Nr________Prot


                                        Tiranë, më ____.____2024
LËNDA:
Realizimi i treguesve të monitorimit financiar për Ministrinë e Shëndetësisë dhe 
Mbrojtjes Sociale për 8-mujorin e vitit 2024.
MINISTRISË SË FINANCAVE
DREJTORISË SË PËRGJITHSHME TË BUXHETIT
TIRANË
Në zbatim të Ligjit Nr. 9936, datë 26.06.2008 “Për menaxhimin e sistemit buxhetor në Republikën e Shqipërisë”, i ndryshuar, Ligjit nr. 97/2023, “Për buxhetin e vitit 2024”, i ndryshuar, Udhëzimit Nr. 9, datë 20.03.2018 të Ministrit të Financave dhe Ekonomisë ”Për procedurat standarde të zbatimit të buxhetit”, Udhëzimin plotësues nr. 1, datë 24.01.2024 të Ministrit të Financave "Për zbatimin e buxhetit te vitit 2024", Udhëzimit nr. 14, datë 30.05.2023 “Për procedurat standarte të monitorimit të buxhetit për njësitë e qeverisjes qendrore”, bashkëlidhur ju dërgojmë informacionin për realizimin e buxhetit 8-mujor për vitin 2024.
Duke ju falenderuar,








SEKRETARI I PËRGJITHSHËM  

    Lavdrim SAHITAJ
LISTA E PËRMBAJTJES SË RAPORTIT TË MONITORIMIT

· HYRJE







Faqe 3-4
· INFORMACION BUXHETOR I AGREGUAR


Faqe 4-5
· PERFORMANCA E TREGUESVE KYÇ TË PERFORMANCËS ME BAZË GJINORE, NË NIVEL PRODUKTI




Faqe 5
· PERFORMANCA E BUXHETIT NË NIVEL PROGRAMI

Faqe 5-13
· PROJEKTET KAPITALE





Faqe 13-19
· PËRFUNDIME






Faqe 19
I. HYRJE 
Ministria e Shëndetësisë dhe Mbrojtjes Sociale për 8 mujorin e vitit 2024, administroi dhe menaxhoi fondet publike sipas gjashtë programeve të miratuara, si vijon:
1. Planifikim Menaxhim Administrimi  

2. Shërbime të Kujdesit Shëndetësor Parësor  
3. Shërbime të Kujdesit Shëndetësor Dytësor 

4. Shërbime të Shëndetit Publik

5. Përkujdesi Social

6. Rehabilitimi i të Përndjekurve Politikë.

Realizimi i shpenzimeve të buxhetit për 8 mujorin e vitit 2024 për MSHMS është 60% ose 47.7 miliardë lekë (krahasuar me planin e korrektuar 79.7 miliardë lekë)

· Krahasuar me Buxhetin e Shtetit (758.2 miliardë lekë), buxheti faktik i MSHMS zë 8.1% (47.7 miliardë lekë duke përfshirë 13.6 miliardë lekë kontribute shëndetësore)

· Krahasuar me Produktin e Brendshëm Bruto (2.4 biliardë lekë), buxheti faktik i MSHMS është 2.52 % (47.7 miliardë lekë duke përfshirë 13.6 miliardë lekë kontribute shëndetësore)

Tabela më poshtë paraqet ndarjen sipas programeve buxhetore:










në 000 lekë
	Titulli
	Emri i Programit
	Buxheti fillestar 2024
	Buxheti i korrektuar 2024
	Fakti

8 Mujori 2024
	Realizimi %

	01110
	Planifikim Menaxhim Administrim
	411,690
	490,290
	206,760
	42%

	07220
	Shërbime të Kujdesit Shëndetësor Parësor
	5,836,245
	5,984,525
	4,565,049
	76%

	07330
	Shërbime të Kujdesit Shëndetësor Dytësor
	36,748,702
	37,565,041
	22,130,283
	59%

	07450
	Shërbime të Shëndetit Publik
	4,274,649
	4,740,149
	2,633,943
	56%

	10430
	Përkujdesi Social
	29,724,310
	29,710,091
	17,475,068
	59%

	1190
	Rehabilitimi i të përndjekurve politike
	1,242,419
	1,249,819
	723,439
	58%

	Totali i shpenzimeve
	78,238,015
	79,739,915
	47,734,542
	60%


Struktura e shpenzimeve sipas programeve paraqitet si më poshtë vijon:




	Titulli
	Emri i Programit
	PBA Plan 2024 %
	Buxhet i korrektuar 2024 
	Fakti

8 Mujori 2024

	1110
	Planifikim Menaxhim Administrim
	0.5%
	0.61%
	0.43%

	7220
	Shërbime të Kujdesit Shëndetësor Parësor
	10.1%
	7.51%
	9.56%

	7330
	Shërbime të Kujdesit Shëndetësor Dytësor
	44.7%
	47.11%
	46.36%

	7450
	Shërbime të Shëndetit Publik
	5.3%
	5.94%
	5.52%

	10430
	Përkujdesi Social
	38.1%
	37.26%
	36.61%

	1190
	Rehabilitimi i të përndjekurve politike
	1.3%
	1.57%
	1.52%

	TOTALI
	100
	100
	100


II. INFORMACION BUXHETOR I AGREGUAR

Buxheti fillestar i Ministrisë së Shëndetësisë dhe Mbrojtjes Sociale ka qenë 78,238,015 mijë lekë. Gjatë 8 mujorit 2024 ky buxhet ka pasur disa shtesa/ndryshime, të cilat paraqiten sa më poshtë vijon:
1. Me shkresën e MFE nr. 1513/1 , datë 23.02.2024 është alokuar Fondi i Veçantë me vlerë 12,000 mijë lekë;
2. Me shkresën nr. 2605/1, datë 07.03.2024, Ministria e Financave ka miratuar transferimin e fondeve mes llogarive për ASCKSHSH dhe IIPP;
3. Me shkresën nr. 5369/1, datë 26.04.2024, Ministria e Financave ka miratuar transferimin e fondeve mes llogarive për Shërbimin Social Shtetëror dhe AKBPM;
4. Me shkresën nr. 10079/1, datë 29.07.2024, Ministria e Financave ka miratuar alokimin e fondeve prej 1.8 miliardë lekë si efekt i rritjes së pagave në sistemin shëndetësor në Korrik 2024. 
Duke e çuar buxhetin e korrektuar të MSHMS për periudhën raportuese në vlerën 79,739,915 mijë lekë. 

Gjatë 8 mujorit 2024, Ministria e Shëndetësisë dhe Mbrojtjes Sociale ka bërë disa transferime brenda programeve, mes produkteve për të plotësuar nevojat e insitucioneve dhe për të pasur një përdorim eficent të fondeve buxhetore, transferime të cilat paraqiten më poshtë:
1. Me shkresën nr. 935/2, datë 19.02.2024 janë transferuar mes ISHP dhe OSHKSH Qendrore fondi prej 10,800 mijë lekë, për “Blerje Methadone”;
2. Me shkresën nr. 2158, datë 08.05.2024 i janë transferuar Agjencisë Kombëtare të Kontrollit të Cannabis-it 7.9 milion lekë për shpenzime për paga, sigurime dhe shpenzime operative;
3. Me shkresën nr. 2603/1, datë 07.06.2024 janë transferuar fonde për shpenzime operative mes produkteve të institucioneve të përkujdesit social në vlerën 2.5 milion lekë;
4. Me shkresën nr. 2848, datë 20.06.2024 janë transferuar shpenzime operative mes institucioneve të shëndetit publik për plotësimin e kërkesave të tyre për shpenzime operative në vlerën 16.952 milion lekë.
III. PERFORMANCA E TREGUESVE KYÇ TË PERFORMANCËS ME BAZË GJINORE, NË NIVEL PRODUKTI 
Në 2 prej programeve të MSHMS janë të paraqitur tregues performance me bazë gjinore, në nivel produkti, atë të Shëndetit Publik, a. Gra të depistuara për kancerin e gjirit dhe b. Gra të depistuara për kancerin e qafës së mitrës dhe në programin e Përkujdesit Social kemi një produkt a. Mbrojtje e veçantë nga shteti, për gratë e papuna, me tre apo më shumë fëmijë të moshës deri në 18 vjeç. 
Vlerat e realizimeve të këtyre produkteve janë paraqitur më poshtë sipas programeve respektive. 
Ndërkohë që tregues performance me bazë gjinore kemi në 5/6 programet e MSHMS. Lidhur me treguesit e performancës në sistemin AFMIS janë të plotësuara vetëm ato tregues që maten në nivel 8 mujor, pjesa e paplotësuar e treguesve të performancës janë tregues me bazë vjetore.
Ndërkohë për disa tregues si më poshtë:

· Jetëgjatësia mesatare e burrave;
· Jetëgjatësia mesatare e grave;
· Indeksi i vdekshmërisë foshnjore (për 1000 lindje të gjalla);
· Indeksi i vdekshmërisë foshnjore (femra) (për 1000 lindje të gjalla);
· Indeksi i vdekshmërisë amtare (për 100 000 lindje), të dhënat faktike merren nga botimi i INSTAT, i cili nuk është publikuar ende. 
IV. PERFORMANCA E BUXHETIT NË NIVEL PROGRAMI 

Një analizë më e detajuar e treguesve të monitorimit të buxhetit sipas programeve buxhetore paraqitet më poshtë:
i. PROGRAMI 01110 - PLANIFIKIM MENAXHIM ADMINISTRIM
Objektivat kryesore të këtij programi janë:

·  Arritja e 100% e angazhimeve kombëtare dhe ndërkombëtare; 

·  Plotësimi 100% i angazhimeve ligjore në fushën e shëndetësisë sipas matricës së projekt-akteve për 8 mujorin  2024.
Realizimi i shpenzimeve për 8 mujorin 2024 për këtë program përbën 0.43% të totalit të shpenzimeve të kësaj ministrie. 
Krahasuar me planin vjetor sipas zërave kryesor rezulton si më poshtë:

Shpenzime korente                  50%





            Shpenzime kapitale

 26.4%
Për arritjen e objektivave të këtij programi shërben produkti “Akte ligjore e nënligjore të miratuara”. Sasia e realizuar për 8 mujorin 2024 është 18 (tetëmbëdhjetë) kundrejt 50 (pesëdhjetë) të parashikuara me një kosto prej 11,223,124 lekë/akt.
ii. PROGRAMI 07220 - SHËRBIME TË KUJDESIT SHËNDETËSOR PARËSOR  
Objektivat kryesore të këtij programi janë:

· Përmirësimi i shërbimeve parandaluese dhe të diagnostikimit të hershëm të sëmundjeve;
· Plotësim i qendrave shëndetësore në masën 90% me infrastrukturën e nevojshme për funksionimin e sistemit të informacionit.
Realizimi i shpenzimeve për 8 mujorin 2024 për këtë program përbën 9.56% të totalit të shpenzimeve të kësaj ministrie. Krahasuar me planin vjetor për këtë program sipas zërave kryesore rezulton si më poshtë:







Shpenzime korente
72%
Shpenzime kapitale
24%

Për arritjen e objektivave të këtij programi, shërbejnë produktet:
· “Numri i vizitave në Kujdesin Shëndetësor Parësor”.

Sasia e realizuar për 8 mujorin 2024, është 4,629,970 vizita kundrejt 6,725,000 të parashikuara, me një kosto prej 299.9 lekë/vizitë.

Gjatë 8 mujorit 2024 nga kontributet shëndetësore Qendrat shëndetësore janë financuar në shumën 7,185,432 mijë lekë, ose 62% e planit. Krahasuar me 8 mujorin e vitit të mëparshëm 2023, QSH u financuan me rritje në masën 8.99%, ose 593,239 mijë lekë më shumë.
·  “Persona që përfitojnë check up”.

Për 8 mujorin 2024 veprimtaria e lidhur me financimin e kontratës koncensionare të kontrollit bazë për popullsinë nga 35 - 70 vjeç ka vijuar normalisht. Sasia e realizuar për 8 mujorin  2024 është 316,829 check up kundrejt 475,000 të parashikuara, me një kosto prej 1,843 lekë/check-up.

· Lidhur me trajtimin e pacientëve me barna të listës së rimbursueshme:

Sasia e realizuar për 8 mujorin 2024 është 361,498 pacientë kundrejt 400,000 të parashikuar, me një kosto prej 6,763 lekë/pacientë.

Për rimbursimin e barnave të listës është shpenzuar 8,299,295 mijë lekë nga 12,200,000 mijë lekë të planifikuara, ose 68% e planit vjetor.

Për periudhën 8 mujore, sipas analizës statistikore të vlerave të pranuara të rimbursimit të barnave janë pranuar listëtregues të rimbursimit të barnave në vlerën 8,185 milionë lekë, ose 36 milionë lekë (0.4%) më shumë nga e njëjta periudhë e vitit të kaluar. 

Numri i pacientëve që kanë përfituar nga lista e barnave të rimbursuara është 361,498 pacientë, nga 360,599 pacientë që kanë përfituar gjatë të njëjtës periudhë të vitit të kaluar.
Nga lista e rimbursuar e fishave të diabetit kanë përfituar 52,237 pacientë, ose 754 pacientë më shumë nga e njëjta periudhë e vitit të kaluar, me një rimbursim të fishave, në vlerë 96,189 mijë lekë, ose 34.351 milionë lekë më shumë nga e njëjta periudhë e vitit të kaluar.
Sa i përket rimbursimit të fishave të diabetit, me VKM nr. 492, datë 24.07.2024 përfitojnë nga ky rimbursim, përveç personave me Diabet Mellitus të grup moshës 0-25 vjeç dhe ≥ 65 vjeç edhe invalidët e punës dhe personat me aftësi të kufizuar.
iii. PROGRAMI 07330- SHËRBIME TË KUJDESIT SHËNDETËSOR DYTËSOR 
Objektivi i këtij programi: 

· Ofrimi cilësor dhe gjithëpërfshirës i shërbimeve të kujdesit shëndetësor dytësor
Për Shërbimin e Urgjencës kombëtare e cila në vitit 2023 u përfshi në programin e Shërbimeve të kujdesit Dytësor objektivat janë:

· Ulja e kohës së përgjigjes së urgjencave mjekësore ndaj qytetarit për zonat urbane nga 18 min në vitin 2023 në 17 min në vitin 2024. 

· Plotësimi 100% i nevojave të qytetarëve për asistencë telefonike në rastet e ndihmës së shpejtë kur rrezikohet jeta e tyre. 

Realizimi i shpenzimeve për 8 mujorin 2024, për këtë program përbën 46.36% të totalit e shpenzimeve të kësaj ministrie. Krahasuar me planin vjetor sipas zërave kryesorë rezulton si më poshtë:

Shpenzime korente

62%
Shpenzime kapitale

52%
Për realizimin e objektivit të parë, gjatë 8 mujorin 2024 shërbejnë këto produkte:
· Pacientë të trajtuar në shërbimin spitalor

Sasia e realizuar është 215,884 pacientë kundrejt 397,580 të parashikuara, me një kosto prej 81,763 lekë/pacientë.
Sqarim: në sistemin AFMIS realizimi faktik i këtij produkti është 17,651,475,764 lekë ndërkohë në databazën e gjeneruar nga SIFQ për muajin Gusht është 17,651,077,965 lekë.
· Pacientë të trajtuar me dializë
Sasia e realizuar është 136,986 seanca kundrejt 225,000 të parashikuara, me një kosto prej 10,652 lekë/seancë.
· Pacientë të trajtuar në spitalet psikiatrike
Sasia e realizuar është 824 pacientë kundrejt 924 të parashikuar me një kosto prej 693,238 lekë/pacient. Devijacioni në këtë produkt qëndron në faktin e shtimit të numrit të punonjësve dhe si rrjedhim dhe fondit të pagave. 

· Pacientë të trajtuar nga paketat e kardiologjisë dhe kardiokirurgjisë
Sasia e realizuar është 6,419 pacientë kundrejt 9,720 të parashikuar, me një kosto prej 74,993 lekë/pacientë.
· Pacientë të trajtuar me katarakte
Sasia e realizuar është 2,497 pacientë kundrejt 4,326 të parashikuar, me një kosto prej 4,646 lekë/pacientë.
· Pacientë të trajtuar me radioterapi
Sasia e realizuar është 20,125 pacientë kundrejt 25,091 të parashikuar, me një kosto prej 50.31 lekë/pacientë.
· Ekzaminime laboratorike
Sasia e realizuar është 3,012,584 ekzaminime kundrejt 4,416,055 të parashikuara, me një kosto prej 337 lekë/ekzaminim.
Spitalet publike janë financuar me 16,086,729 mijë lekë, ose 66% e planit vjetor. Numri i pacientëve të trajtuar në shërbimet me shtretër gjatë 8 mujorit 2024 rezulton 215,884 pacientë, ose 6.7% më shumë nga e njëjta periudhë e vitit të kaluar.

Gjatë këtij viti ka vijuar financimi tërësisht nga buxheti i miratuar për shërbimin spitalor për spitalet Memorial Fier dhe Rajonal Durrës, sipas përcaktimeve të Vendimit të Këshillit të Ministrave. 

· Për paketat spitalore:

Për paketat spitalore dhënësit privat të shërbimit (spitalet jopublike) u paguan 1,026,331 mijë lekë, nga 1,629,861 mijë lekë e planit vjetor (ose 63% e planit vjetor).
Financimi i paketave në spitalet jopublike është realizuar nga Drejtoria e Shërbimeve Spitalore Universitare, nga Drejtoritë Rajonale Berat, Durrës, Gjirokastër, Fier, për paketën e dializës.
· Për kontratën koncensionare e ofrimit të shërbimit të laboratorëve.

Pagesa e shërbimeve të përfituara nga kjo kontratë paguhet nga spitalet.

Ecuria e shërbimit (të dhëna operative):

· Plani vjetor i pagesave


1,850,000 mijë lekë

· Paguar nga spitalet



1,016,045 mijë lekë
· Për financimin e shërbimeve të hemodializës. 

Ky shërbim financohet në tre drejtime:

· Spitalet Publike (QSUT)

78,120 mijë lekë


· Me PPP (në spitalet Shkodër, Lezhë, Elbasan, Korçë, Vlorë), të cilët financohen çdo muaj, jo më pak se numri i seancave sipas projeksionit të përcaktuar në kontratë, por për numrin e seancave të realizuara, në rajonet ku tejkalohet projeksioni.

· Pagesat për periudhën

516,895 mijë lekë




· Spitalet Private


1,021,674 mijë lekë
· Pacientë të trajtuar në QKMZHF
Sasia e realizuar është 189 pacientë kundrejt 450 të parashikuar, me një kosto prej 310,994 lekë/pacientë. 

· Barna dhe Pajisje Mjekesore te regjistruara
Sasia e realizuar është 1,994 barna dhe pajisje mjekësore të regjistruara kundrejt 3,600 të parashikuar, me një kosto prej 49,421 lekë/ barna dhe pajisje mjekësore të rregjistruara.
Për realizimin e objektivit të dytë, gjatë 8 mujorit 2024, shërben ky produkt:

· Raste të trajtuara nga njësitë e urgjencës mjekësore
Sasia e realizuar është 94,173 raste kundrejt 120,000 të parashikuara me një kosto prej 1,321 lekë/ rast.
iv. PROGRAMI 07450- SHËRBIME TË SHËNDETIT PUBLIK
Shërbimi i shëndetit publik ofrohet nëpërmjet programeve kombëtare të imunizimit, TBC, HIV/AIDS dhe IST, të survejancës epidemilogjike dhe ndjekjes së sëmundshmërisë infektive (sëmundshmërisë kronike me pasoja në shëndet publik të ndikuara nga kushtet e mjedisit) si dhe të programeve të sigurisë ushqimore, kontrollit të ujit të pijshëm dhe shëndetit riprodhues.

Objektivat e tjerë të këtij programi janë:

· Sigurimi i qëndrueshmërisë së mbulesës vaksinale për vaksinat e kalendarit të vaksinimit në masën mbi  95%;
· Mbulim me inspektime nga Inspektoratet Shëndetësore sipas standarteve respektive;
· Reduktimi i numrit të shpërthimeve epidemike;
· Depistimi i rreth 5,450 grave për kancerin e gjirit dhe 11,000 grave për kancerin e qafës së mitrës.
Realizimi i shpenzimeve për 8 mujorin 2024 për këtë program përbën 5.5% të totalit të shpenzimeve të kësaj ministrie. Krahasuar me planin vjetor sipas zërave kryesore rezulton si më poshtë:

Shpenzime korente
59%
Shpenzime kapitale
23%
Për arritjen e objektivit të I-rë, gjatë 8 mujorit 2024, shërbejnë këto produkte:

· Fëmijë të vaksinuar 0-18

Sasia e realizuar është 96,187 fëmijë kundrejt 190,000 të parashikuar, me një kosto prej 1,630.6 lekë/fëmijë.
· Persona të vaksinuar me vaksinën e gripit sezonal
Sasia e realizuar është 15,066 persona kundrejt 280,000 të parashikuar, me një kosto prej 10,329 lekë/person. 

Për arritjen e objektivit të II-të, gjatë 8 mujorit 2024, shërbejnë produktet:

· Kontrolle dhe inspektime te kryera nga inspektoratet

Sasia e realizuar është 16,531 inspektime kundrejt 20,000 të parashikuar, me një kosto prej 18,167 lekë/inspektim.

· Inspektime të kryera nga Operatori Kujdesit Shëndetësor në Spitale, Njësi Vendore të Kujdesit Shëndetësor dhe Qendra Shëndetësore
Sasia e realizuar është 317 inspektime kundrejt 900 të parashikuar, me një kosto prej 575,569 lekë/inspektim.
Për arritjen e objektivit të III-të, gjatë 8 mujorit 2024, shërben produkti:

· Numër kontrollesh për situatat epidemiologjike

Sasia e realizuar është 1,304 kontrolle kundrejt 4,650 të parashikuar, me një kosto prej 621,805 lekë/kontroll.
Për arritjen e objektivit të IV-rt, gjatë 8 mujorit 2024, shërbejnë këto produkte:
· Gra të depistuara për kancerin e gjirit
Sasia e realizuar është 2,118 gra kundrejt 5,450 të parashikuara, me një kosto prej 1,460 lekë/rast.
· Gra të depistuara për kancerin e qafës së mitrës
Sasia e realizuar është 4,706 gra kundrejt 11,000 të parashikuara, me një kosto prej 4,188 lekë/rast.

· Institucione shëndetësore dhe shoqërore të akredituara
Sasia e realizuar është 26 institucione kundrejt 50 të parashikuara, me një kosto prej 1,087,014 lekë/akreditim.
Gjatë vitit 2024 është çelur produkti Subjekte të licensuara dhe të lejuara për kultivimin e bimës së Cannabis-it për qëllime mjekësore dhe industriale, i cili përfaqëson aktivitetin e Agjencisë Kombëtare të Kontrollit të CANNABIS-it, me një realizim 4,793,492 lekë. Për këtë institucion nuk mund të kemi ende sasi faktike, do të nisim ta parashikojmë në fund të vitit 2024. 
v. PROGRAMI 10430– PËRKUJDESI SOCIAL
Ky program mbështet nëpërmjet pagesave në cash dhe shërbimeve sociale, familjet në nevojë dhe individët me aftësi të kufizuara, të cilët nuk mund të sigurojnë plotësimin e nevojave bazë jetike, zhvillimin e aftësive dhe mundësive personale për shkak të aftësive dhe mundësive të kufizuara social ekonomike.

Objektivat kryesore të këtij programi janë:
· Reformimi i programit të përkujdesit social në tre shtyllat kryesore të tij: NE, PAK dhe shërbimet sociale;
· Riintegrimi social ekonomik i grupeve të margjinalizuara;
· Përfshirja e barabartë sociale dhe ekonomike e burrave dhe grave, fëmijëve dhe grupeve të margjinalizuara.
Realizimi i shpenzimeve për 8 mujorin 2024 për këtë program përbën 36,61% të totalit të shpenzimeve të kësaj ministrie. Krahasuar me planin vjetor sipas zërave kryesore rezulton si më poshtë:

Shpenzime korente
59%
Shpenzime kapitale
  0%
Për arritjen e objektivit të I-rë, gjatë 8 mujorit 2024 shërbejnë këto produkte:
· Buxheti për NE për vitin 2024 është 7,132,000 mijë lekë, ndërkohë realizimi për 8 mujorin  2024 është në masën 3,029,997 mijë lekë.
Fonde këto që mbulojnë pagesat e 48,160 familjeve në skemën e NE, 4,133 familje në skemën 6% dhe 2,501 individ, (të dhëna statistikore të marra nga SHSSH (Janar-Qershor 2024) kundrejt 64,000 familjeve/individëve të parashikuar me një kosto 55,297 lekë/familje.
Sqarim: në sistemin AFMIS realizimi faktik i këtij produkti është 3,029,978,320 lekë ndërkohë në databazën e gjeneruar nga SIFQ për muajin Gusht është 3,029,977,120 lekë.
· Buxheti për PAK, për vitin 2024 është 17,918,000 mijë lekë, ndërkohë realizimi për 8 mujorin  2024 është në masën 11,717,553 mijë lekë për 72,805 persona me AK, 18,435 kujdestarët e tyre dhe 72,030 invalidë pune (të dhëna statistikore të marra nga SHSSH (Janar-Qershor 2024) kundrejt 161,000 PAK të parashikuar me një kosto 71,767 lekë/PAK. 
· Fondet në dispozicion për bonusin e bebes për vitin 2024 janë 2,200,000 mijë lekë, me një realizim 54.5% ose 1,200,000 mijë lekë. Fonde këto që mbulojnë pagesat për 10,893 lindjet gjatë periudhës Janar-Gusht 2024 (8,118 lindje brenda vendit dhe 2,775 lindje jashtë vendit), kundrejt 45,000 fëmijëve të parashikuar me një kosto 110,162 lekë/fëmijë.
· Një politikë e re e aplikuar vitin 2023 është edhe pagimi i Sigurimeve Shoqërore dhe Shëndetësore për gratë e papuna, me tre apo më shumë fëmijë të moshës deri në 18 vjeç. Fondet në dispozicion për këtë politikë për vitin 2024 janë 800,000 mijë lekë, ku realizimi për 8 mujorin 2024 është 587,696 mijë lekë. Këto fonde mbulojnë pagesat për 7,962 gra, kundrejt 8,000 të parashikuara me një kosto prej 73,812 lekë/rast.
· Shpenzimet korente për Shërbimin Social Shtetëror dhe 42 institucionet e varësisë së tij janë planifikuar për 8 mujorin 2024 në vlerën 1,236,981 mijë lekë, ndërkohë realizimi për 8 mujorin 2024 është 786,688 mijë lekë. Këto fonde i shërbejnë rreth 188 përfituesve (gra dhe vajza në qendrat e trajtimit të viktimave të dhunës dhe trafikimit si dhe familjet e trajtuara në qendrën kombëtare tranzitore të emergjencave) si edhe për 329 të moshuarit, 168 foshnjat dhe fëmijët dhe 202 personat me aftësi të kufizuara që trajtohen në qendrat rezidenciale dhe ditore të përkujdesit social.
Për arritjen e objektivit të II-të, gjatë 8 mujorin 2024, shërben ky produkt:

· Shërbime të reja sociale për grupet në nevojë të ofruara nëpërmjet njësive vendore nga financimi i fondit social

Sasia e realizuar është 13 shërbime kundrejt 49 të parashikuar, me një kosto prej 11,781,019 lekë/shërbim.
vi. PROGRAMI 01190– REHABILITIMI I TË PËRNDJEKURVE POLITIK
Ky program synon integrimin e ish të Përndjekurve Politike nga regjimi komunist në jetën e shoqërisë shqiptare. Nëpërmjet këtij programi kryhen pagesat e dëmshpërblimit të ish dënuarve politik.

Objektivat kryesore të këtij programi janë:

· Ndjekja e çështjeve për Integrimin e ish të Përndjekurve Politik;
· Pagesat e dëmshpërblimit të ish të dënuarve politik;
Realizimi i shpenzimeve për 8 mujorin 2024 për këtë program përbën 1.52% të totalit të shpenzimeve të ministrisë. Krahasuar me planin vjetor sipas zërave kryesore rezulton si më poshtë:

Shpenzime korente
58%
Për arritjen e objektivit të I-rë, gjatë 8 mujorin 2024, shërben ky produkt:
· Ish të Përndjekur Politik të rehabilituar dhe integruar

Sasia e realizuar është 535 raste kundrejt 1,000 të parashikuar, me një kosto prej 43.663 lekë/rast.
Për arritjen e objektivit të II-të, gjatë 8 mujorin 2024, shërben ky produkt:

· Ish të përndjekur (dosje) të kompensuar financiarisht
Sasia e realizuar është 1,800 dosje kundrejt 7,300 të parashikuara me një kosto prej 388,983 lekë/dosje.
V. PROJEKTE KAPITALE

Totali i investimeve të MSHMS për 8 mujorin  2024 është:            3,161,700 mijë lekë, 

i ndarë në:
Financim i Brendshëm (FB):   



   
    2,101,700 mijë lekë 
Financim i Huaj (FH): 



   
                1,060,000 mijë lekë

Realizimi i shpenzimeve kapitale është 29.4% (për financimin e brendshëm) dhe 80.5% (për financimin e huaj), ndërkohë totali i realizimit të shpenzimeve kapitale është 43%. 

Buxheti i ndarë sipas programeve (plan/fakti) është në tabelën si vijon:

	 
	 
	Shpenzimet Kapitale vitit 2024 (8 mujori) në mijë lekë

	
	
	Financim i Brendshëm Plan
	Financim i Brendshëm Fakt 
	% Realizimi FB
	Financimi i
Huaj Plan
	Financimi i
Huaj Fakt
	% Realizimi FH
	Totali i Shp. Kapitale Plan 
	Totali i Shp. Kapitale Fakt 
	% Realizimi Investime 

	13
	Ministria e Shendetesise dhe Mbrojtjes Sociale
	2,101,700
	618,921
	29.4%
	1,060,000
	853,658
	80.5%
	3,161,700
	1,472,579
	46.6%

	01110
	Planifikimi, Menaxhimi dhe Administrimi
	18,000
	4,744
	26.4%
	-
	
	
	18,000
	4,744
	26.4%

	07220
	Shërbimet e Kujdesit Parësor
	263,000
	147,082
	55.9%
	158,000
	60,522
	38%
	421,000
	207,604
	49.3%

	07330
	Shërbimet e Kujdesit Dytësor
	1,435,190
	388,095
	     27 %
	852,000
	793,136
	38%
	2,287,190
	1,181,231
	52%

	07450
	Shërbimet e Shëndetit Publik
	343,800
	78,999.7
	   23%
	0
	0
	
	343,800
	78,999.7
	23%

	10430
	Përkujdesi Social
	41,710
	0
	0%
	50,000
	0
	0%
	91,710
	0
	0%

	01190
	Rehabilitimi  i të Përndjekurve Politik
	0
	0
	0
	0
	0
	0
	-
	-
	


Ndër investimet më kryesore për 8 mujorin e v.2024 në fushën e shëndetësisë dhe mbrojtjes sociale përmendim sa më poshtë vijon:

A. INVESTIME NË PROCES (NISUR PARA VITIT 2024, QË PËRFUNDOJNË GJATË VITIT 2024)
1. “Spitali ditor i Sëmundjeve të Brendshme faza II – kredi e CEB”, në vlerën 10 milion euro. - përfunduar
2. “Rindërtimi i Maternitetit “Mbretëresha Geraldinë” Faza 1”, së bashku me pajisjet me vlerë 639 milion lekë.

3. “Rindërtimi i Spitalit Pediatrik, QSUT (Faza II)”, me vlerë 750 milion lekë. - përfunduar
4. “Rehabilitimi i 3 Poliklinikave (Shkodër, Elbasan, Durrës)”, me vlerë 392 milion lekë. - përfunduar.
5. “Ndërtimi i godinës së re të poliklinikës Dibër (kredi e qeverisë italiane)”, me vlerë 580 mijë euro. 

6. “Rikonstruksion i qendrave shëndetësore (60 copë)”, me vlerë rreth 200 milion lekë së bashku me pajisjet. - Përfunduar rikonstruksioni në 58 objekte. Në proces lëvrimi i mobiljeve sipas loteve.
7. “Rehabilitimi i Spitalit Bashkiak Krujë (kredi e BB)”, me vlerë 288 milion lekë.
8. “Rikonstruksionin e spitalit rajonal Kukës”, me financim nga buxheti i shtetit në vlerën 138 milion lekë dhe financim nga Projekti i Bankës Botërore në vlerën 131 milion lekë.- përfunduar
B. INVESTIME NË PROCES (TË NISURA GJATË VITIT 2023, POR QË SHKOJNË PËRTEJ VITIT 2024 SI AFAT REALIZIMI)
1. “Rikonstruksion në Maternitetin nr.1, Tiranë- faza II”, me vlerë 273 milion lekë;
2. “Rikonstruksion i godinës qendrore të sp.Dibër”,  me vlerë 366 milion lekë;
3. “Rehabilitimi i Spitalit Rajonal Lezhë – kredi e BB”, me vlerë 211 milion lekë;
4. “Ndërtim i godinës së re të Laboratorëve të ISHP – Masterplani i ISHP Faza I”, me vlerë 403 milion lekë;
5. “Rikonstruksioni i shtëpizave të mbështetura në sp.Psikiatrik Vlorë”, me vlerë 175 milion lekë;
6. “Rehabilitimi i Spitalit të Kardiokirurgjisë në QSUT (kredi e BB)”, me vlerë 435 milion lekë.
C. INVESTIME 2024 (SIPAS PBA 2024-2026)

1. “Rikonstruksion i sp.psikiatrik Elbasan”, vlera 307 mln lekë. Realizuar akt ekspertiza e thelluar. 
Në kuadër të PBA 2024-2026 është miratuar investimi “Rikonstruksion i sp.psikiatrik Elbasan” me vlerë totale të përafërt 245,535,590 lekë.

Investimi lindi si domosdoshmëri e përmirësimit të cilësisë  së shërbimit në spitalin psikiatrik Elbasan. Spitali është ndërtuar në vitin 1963 dhe mbulon shërbimin psikiatrik dhe kurimin e pacientëve me probleme të shëndetit mendor për të gjthë banorët e qarkut Elbasan, bashkive Librazhd, Korçë, Ersekë, Lushnjë, Pogradec. Kapaciteti i shtretërve në spitalin psikiatrik Elbasan është 310 në një godinë të vetme. 

Në zbatim të Ligjit nr.8402 datë 10.09.1998 “Për kontrollin dhe disiplinimin e punimeve të ndërtimit” i ndryshuar, Neni 4/1 (Shtuar me ligjin nr.3/2020, datë 30.1.2020): të gjitha objektet, të cilat kanë mbi 50 vjet që janë ndërtuar, i nënshtrohen procesit të auditimit teknik. Rregullat për mënyrën sesi do të zbatohet auditimi dhe cilat do të jenë subjektet që do ta kryejnë atë përcaktohen me vendim të Këshillit të Ministrave. Me “auditim teknik” kuptohet akt ekspertiza e thelluar që vlerëson gjendjen teknike të një objekti dhe kapacitetet e tij mbajtëse. 

Përsa më sipër, bazuar në VKM Nr. 26, datë 15.01.2020 “Për kryerjen e aktekspertizës së thelluar në ndërtesat e dëmtuara”, nisur nga jetëgjatësia e objekteve që janë pjesë e akt marrëveshjes, (pra mbi 50 vjet), Ministria e Shëndetësisë dhe Mbrojtjes Sociale nënshkroi marrëveshje me Universitetin Politeknik të Tiranës për kryerjen e këtij shërbimi. Konkluzioni i akt-ekspertizës- godina e vjetër kërkon rikonstruksion dhe disa përforcime.

Ndërkohë në godinën egzistuese ushtron funksionin e saj administrata e spitalit. Në situatën aktuale kemi një ngarkesë të pacientëve në dhoma duke qenë larg kushteve dhe standarteve dhe për këtë arsye u propozua ndërtimi i godinave të reja që do të sjellë uljen e numrit të pacientëve për dhomë, nga 8-10 që është aktualisht në 2-4 pacientë për dhomë, me qëllim përmirësimin e kushteve të jetesës së pacientëve, shtimin e hapësirës personale dhe përmirësimin e kushteve të punës së personelit. Kjo në bazë të standarteve të këtij shërbimi, si dhe rekomandimeve të lëna nga autoritetet shtetërore të auditimit dhe avokati i shtetit.

Për sa më sipër është realizuar projekt preventivi i zbatimit për ndërtimin e godinave të reja me vlere totale 447 mln lekë dhe në fazën e dytë do të vijohet me rikonstruksionin e godinës egzistuese.

2. “Rikonstruksion i godinës qëndrore sp.Gjirokastër”, me vlerë 630 milion lekë. Në proces prokurimi në OBP. 
3. “Rikonstruksion i godinës qëndrore sp.Korçë”, me vlerë 490 milion lekë përfshirë dhe pajisjet. Ky investim është kërkuar për rialokim me ndryshim emërtimi nga rikonstruksion në “Ndërtimi i godinës së re multifunksionale të Spitalit Rajonal Korçë”, e cila do të mundësojë transferimin e shërbimit me shtretër në një institucion modern, dinjitoz, bashkëkohor dhe funksional, i cili do të mundësojë:

· Përqëndrimin e aktivitetit të shërbimit spitalor në një objekt të vetëm, në mënyrë që të mundësojë ndërveprimin e të gjitha shërbimeve dhe zhvillimin normal të veprimtarisë spitalore, ekonomizimin edhe reduktimin e shpenzimeve për energji, ujë, ngrohje, mirëmbajtje etj, kushte më komode për trajtimin e pacientëve dhe ushtrimin e profesionit të personelit mjekësor dhe ndihmës, si dhe;
· Ruajtjen e Godinës Historike të Korpusit Kryesor aktual, rikonstruksionin dhe përshtatjen e saj në funksion të aktiviteteve administrative dhe ndihmëse; 
(-administratë; - salla mbledhje; - magazinë qëndrore; - telemjekësia; - kartoteka; - dhomat e edukimit mjekësor si dhe ambiente që të mundësojnë rritjen tekniko – profesionale të personelit dhe në ndihmë të Universitetit të Korçës, si dhe ambiente miqësore në funksion të komunitetit).
4. “Rikonstruksion i godinës qendrore të ISHP Tiranë”, me vlerë 250 milion lekë. Nuk do të fillojë procedura e prokurimit për v.2024. 
5. “Rikonstruksion i godinës shtëpia e fëmijës "Zyber Hallulli" Tiranë”, me vlerë 290 mln lekë. Nuk do të mund të fillojë procedura e prokurimit për v.2024, pasi fondet e kërkuara shtesë nuk u miratuan me Aktin Normativ. 
6. “Ndërtim i godinës së re të back-up të QKUM”, me vlerë 144 mln lekë. Në proces vlerësimi i ofertave
i. FINANCIMI I HUAJ PËR SHËRBIMIN E KUJDESIT SHËNDETËSOR SPITALOR.

Për financimin e huaj plani në këtë program është 852,000 mijë lekë ndërkohë realizimi në 8 mujorin  2024 është 793,136 mijë lekë, e shpërndarë në projektet si vijojnë:

1. “Faza II e rehabilitimit të QSUT”- kredi e CEB. Ka përfunduar aktiviteti i dytë i këtij projekti “Ndërtim i godinës 8 kat të sëmundjeve të brendshme”. Kanë përfunduar në afat punimet në QSUT për fazën e dytë të A1- ndërtimi i spitalit ditor. 

Nëpërmjet përfundimit të Fazës së 2-të të QSUT-së, projekti do të përmirësojë ndjeshëm aksesin ndaj kujdesit spitalor cilësor për popullatën shqiptare. Më shumë se 65,000 pacientë në vit trajtohen në spital; nga këta gati 50% vijnë nga jashtë Tiranës. Ky projekt do të zbatojë kritere të reja për ofrimin e shërbimeve mjekësore dhe koordinimin ndërmjet departamenteve mjekësore. Në të njëjtën kohë, do të ofrojë objekte mjekësore të përmirësuara dhe pajisje mjekësore moderne. Duke qenë një spital universitar, ai do të ofrojë gjithashtu mundësi akademike dhe kërkimore për studentët e mjekësisë dhe personelin mjekësor në përgjithësi.

2. “Projekti i Përmirësimit të Shërbimit Shëndetësor” – Kredi e BB. Marrëveshje me vlerë 32 milion euro + 25 milion euro.
Ecuria: Komponenti 1: Përmirësimi i menaxhimit dhe infrastrukturës në Spitalet Publike me vlerë Totale 23,118,315 Euro.

Në lidhje me ecurinë e komponentit 1, sa i përket realizimit të këtij komponenti është në masën 97%, aktualisht me finalizimin e paketës ligjore për realizimin e ndryshimeve të kërkuara, do të realizohet edhe procedura për blerjen e angiografit bi-planësh si aktivitet pëmbyllës për këtë komponent.

Kontratat kryesorë të punimeve civile të cilat janë në proces zbatimi janë rehabilitimi/ndërtimi i Spitalit të Pediatrisë dhe Kukësit.

· Punime civile për rehabilitimin e Spitalit Pediatrik QSUT

Shtesa anësore: realizuar 100%

Godina ekzistuese: realizuar 100%.
· Punime civile për rehabilitimin e Spitalit Rajonal Kukës

Data e lidhjes së kontratës: 20 Gusht 2020

Afati fillestar i zbatimit: 6 muaj nga data e fillimit (e kushtëzuar nga afati i mbylljes së projektit)

Amendamente të realizuara: 9

Janë realizuar 8 amendamente me shtyrje afati zbatimi pa efekt financiar dhe një amendament me efekt financiar. Vonesat kanë ndodhur, pasi rehabilitimi është realizuar me 5 faza dhe ndërlidhja e punimeve dhe kontraktorëve ka sjellë vështirësi në realizimin e proceseve të punës sipas afateve. Punimet në këtë spital kanë përfunduar më 29 Shkurt 2024.

Komponentin i 1-rë i projektit HSIP - Fiancimit Shtesë me vlerë totale 18,400,000 Euro si dhe statusi i aktiviteteve:

· Punimet Civile për Spitalin e Kardiokirurgjisë në QSUT – Kontrata është nënshkruar në datë 24.05.2023 me afat punimesh 18 muaj. Progresi aktual i punimeve 42%, vonesat sipas raportimeve janë shkaktuar nga mospërputhjet në design dhe fakt si dhe volumi i punimeve të prishjeve.
· Punimet Civile për Spitalin Krujë -Kontrata është nënshkruar në datë 19.06.2023. Afati i zbatimit të punimeve 12 muaj nga lirimi i sheshit. Progresi i punimeve është në masën 65%. 
· Realizuar Hartimi i Design për spitalin e Djegie Plastikës- parashikuar për t’u financuar nga buxheti i shtetit
· Punimet civile për Spitalin e Psikiatrisë: procedura e përzgjedhjes së kontraktorit i cili do të realizojë punimet civile për këtë spital është mbyllur me një fitues. Pritet miratimi nga Banka Botërore.
· Punime Civile për Spitalin Lezhë – kontrata është nënshkruar në 11 Tetor 2023 me afat zbatimi deri më Nëntor 2024. Kontrata është aktualisht në zbatim dhe kemi një realizim në masën 43%
3. Fuqizimi i përgjigjes kombëtare ndaj HIV/AIDS (Global Fund). 
Disbursimi i parashikuar në vlerën    

            50,000,000 lekë.
Shpenzimi 8 mujorin  2024 në vlerën                       269,393,000 lekë

Qëllimi: Për të siguruar që Shqipëria të mbetet një vend me prevalencë të ulët për infeksionin HIV dhe Tuberkuloz (TB).

Objektivat:

1. Për të siguruar një qasje të barabartë në shërbimet me cilësi të lartë të parandalimit, trajtimit, kujdesit dhe përkrahjes për HIV dhe TB me fokus popullatat kyc; Personat që Injektojnë Drogë (PID). Punonjëset e Seksit Femra (PSF), Personat që Jetojnë me HIV (PJHIV) grupe të tjerë vulnerabël më të prekura nga epidemia e HIV dhe TB.

2. Për të siguruar një përgjigje të qëndrueshme ndaj HIV dhe TB përmes forcimit të koordinimit, udhëheqjes dhe angazhimit financiar dhe politik të Qeverisë.

3. Për të forcuar sistemet shëndetësorë dhe komunitarë që mundësojnë ndërhyrje parandaluese të bazuara në nevoja, të bazuara në prova dhe kosto efektive për popullatat kryesore të prekura kryesisht nga epidemia e HIV dhe TB. Fokusi i përgjithshëm i grantit të fundit të Fondit Global është në përgatitjen e Shqipërisë për një kalim gradual të përgjigjes kombëtare ndaj HIV, nga një mbështetje financiare e Fondit Global në atë të qëndrueshmen, në burimet kombëtare. Kjo nënkupton një fokus të vazhdueshëm në shërbimet e parandalimit të HIV për popullata kyç (PK), si dhe aktivitetet që adresojnë në mënyrë specifike çështjet e tranzicionit. Granti ka për qëllim të sigurojë një reagim katalitik dhe të ndërtojë struktura që mbështesin lidhjen midis qeverisë dhe institucioneve kombëtare, duke u fokusuar në qëndrueshmërinë financiare të programeve kombëtare të tuberkulozit dhe HIV. Programi i jep prioritet ndërhyrjeve që adresojnë problematikat e tuberkulozit dhe HIV-it në vend, identifikimit dhe zgjerimit të ndërhyrjeve te popullatat kyçe të prekura në qytetet e zgjedhura; uljen e stigmës dhe diskriminimit; akses të barabartë dhe ofrimin e shërbimeve me cilësi të lartë për parandalimin, trajtimin, kujdesin dhe mbështetjen me fokus në popullatat kyç më të prekura nga HIV dhe TB.

ii. FINANCIMI I HUAJ PËR SHËRBIMIN E KUJDESIT SHËNDETËSOR PARËSOR.

Për financimin e huaj plani në këtë program është 158,000 mijë lekë ndërkohë realizimi për 8 mujorin  2024 është 176,951 mijë lekë, e shpërndarë në projektet si vijojnë:

1. Investime në qendrat shëndetësore të qarqeve Fier dhe Dibër nga Cooperazioni Zviceran

            Disbursimi i parashikuar në vlerën    

        

  
158,000,000 lekë
Shpenzimi për 8 mujorin  2024 në vlerën   


              60,521,860 lekë
Me anë të këtij projekti synohen të arrihen këto produkte:

· Produkti 1. Konceptimi dhe përpunimi i modeleve të përditësuara të KSHP kanë avancuar së bashku me Strategjinë për Zhvillimin e Shërbimeve të KSHP 2021-2025. 

· Produkti 2. Zhvillimi organizativ për funksionimin efektiv të institucioneve kyçe të MSHP-së ka përparuar.

· Produkti 3. Lënda e kujdesit për të moshuarit dhe geriatria përfshihen në programet ekzistuese të trajnimit pasuniversitar dhe trajnimi u ofrohet profesionistëve të rinj.

· Produkti 4. Forcimi i rolit dhe kapaciteteve të OSHC dhe mediave për advokim si edhe gjenerimi dhe shpërndarja e evidencave.
· Produkti 5. Ndërtohen dhe zbatohen zgjidhje digjitale shëndetësore për KSHP dhe cilësinë e përmirësuar të kujdesit. 

· Produkti 6. Përdorimi i udhëzuesve klinike dhe protokolleve për kontrollin e SJT-ve së bashku me grupet e kolegëve shtrihen në zona të reja gjeografike.

· Produkti 7. Zbatimi dhe Ofrimi i Shërbimeve të kujdesit në banesë.  

· Produkti 8. Grupet specifike vulnerabël të popullsisë përfitojnë nga shërbimi i KSHP në masë si edhe nga shërbimet në shtëpi.
VI. PËRFUNDIME
Ministria e Shëndetësisë dhe Mbrojtjes Sociale referuar sa më sipër rezulton me një realizim në nivelin mbi 60% të fondeve të akorduara. 
Treguesit e monitorimit te MSHMS janë të publikuara në linkun më poshtë:

https://shendetesia.gov.al/https-shendetesia-gov-al-tabelat-e-raportimit-per-intervalet-kohore-3-muaj-9-muaj-dhe-vjetore-si-dhe-relacionet-perkatese/ 

Sqarim: Lidhur me numrin faktik të punonjësve të sistemit të Ministrisë së Shëndetësisë dhe Mbrojtjes Sociale (referuar ligjit nr. 97/2023), ju informojmë se nga sistemet tona financiare nuk gjenerohet një raport i tillë dhe si rrjedhim nuk mund ta paraqesim në këtë material. Ndërkohë që numri i planifikuar për grupin 13 është 4,414 punonjës.
DREJTORI I BUXHETIT DHE MENAXHIMIT FINANCIAR 
Gensila ILO

